
Dikjarazzjoni bil-miktub, skont l-Artikolu 136 tar-Regoli ta’ Proċedura tal-Parlament, 
dwar l-irduppjar tal-kapċità tal-pipeline tan-Nord Stream1

1. F'Settembru 2015, Gazprom u għadd ta' kumpaniji Ewropej ħabbru l-proġett li bih kienu 
se jirduppjaw il-kapaċità eżistenti tal-pipeline tal-gass Nord Stream bejn ir-Russja u l-
Ġermanja.

2. Dan il-proġett se jdgħajjef l-istatus tal-Ukrajna bħala pajjiż ta' tranżitu tal-gass, iwassal 
għal konsegwenzi ġeopolitiċi drammatiċi, jhedded l-Unjoni tal-Enerġija, is-sigurtà tal-
provvista tal-gass u s-sigurtà tal-enerġija fl-Ewropa ċentrali u tax-xlokk u fl-Ukrajna, u 
jsaħħaħ il-kapaċità tar-Russja b'effett ta' lieva fuq id-dipendenza tal-enerġija li tinfluenza 
l-politika.

3. Il-proġett jista' jkollu konsegwenzi negattivi għall-ambjent tal-baħar tal-Baħar Baltiku.

4. Il-proġett iqajjem tħassib fir-rigward tal-kompatibbiltà tiegħu mas-Suq Intern tal-Enerġija, 
partikolarment it-Tielet Pakket tal-Enerġija. Barra minn hekk, dan qed ikun immexxi minn 
kumpanija li qed tiġi investigata għal allegat abbuż ta' pożizzjoni dominanti billi timponi 
restrizzjonijiet territorjali, tapplika politika ta' prezzijiet inġusti u taħtaf impenji mhux 
korrelati mal-provvista tal-gass.

5. Sabiex tissalvagwardja l-prinċipju ta' 'solidarjetà u fiduċja' u biex twettaq id-
diversifikazzjoni tal-provvista mħeġġa mill-Unjoni tal-Enerġija, il-Kummissjoni hi 
mitluba tieħu passi biex tevita li l-kapaċità tal-pipeline tan-Nord Stream tiġi rduppjata. Il-
Kunsill Ewropew hu mitlub jindirizza din l-istess kwisjtoni.

6. Din id-dikjarazzjoni, flimkien mal-ismijiet tal-firmatarji, qed tintbagħat lill-Kunsill, lill-
Kummissjoni u lill-Kunsill Ewropew.

1 Bi qbil mal-Artikolu 136(4) u (5) tar-Regoli ta' Proċedura tal-Parlament, meta dikjarazzjoni tkun iffirmata mill-
maġġoranza tal-Membri kollha tal-Parlament, għandha tiġi ppubblikata fil-minuti bl-ismijiet tal-firmatarji tagħha 
u tintbagħat lid-destinatarji, mingħajr madankollu ma torbot lill-Parlament.


